
 __________ 2014 թվականի N ____ - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 17-Ի N 769-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի հուլիսի 17–ի «Հայաստանի Հանրապետության միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ եվրամիությունում և միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործողությունների 2014-2016 թվականների ծրագիրը հաստատելու մասին» թիվ 769-Ն որոշման հավելվածի աղյուսակում կատարել հետևյալ փոփոխությունները`
1) 1.1, 1.3 և 1.4 կետերի 3-րդ  սյունյակում «ՀՀ արտաքին գործերի նախարարություն» բառերը փոխարինել  «ՀՀ կառավարությանն առընթեր ՀՀ ոստիկանություն» բառերով և համապատասխանաբար` «ՀՀ կառավարությանն առընթեր ՀՀ ոստիկանություն» բառերը` «ՀՀ արտաքին գործերի նախարարություն» բառերով.

2) 1.1, 1.3 և 1.4 կետերի 4-րդ սյունյակում «2014թ.» բառերը փոխարինել  «2015թ.» բառերով.
3) 6.1-6.6 կետերի 4-րդ սյունյակում «2014-2016թթ.» բառերը փոխարինել  «2015-2016թթ.» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ արտաքին գործերի նախարար՝ Էդվարդ Նալբանդյան

ՀԻՄՆԱՎՈՐՈՒՄ

«Հայաստանի Հանրապետության կառավարության 2014 թվականի հուլիսի 17-ի N 769-Ն որոշման մեջ փոփոխություններ կատարելու մասին» ՀՀ կառավարության որոշման ընդունման անհրաժեշտության վերաբերյալ
Հաշվի առնելով այն հանգամանքը, որ ՀՀ կառավարության 2014 թվականի հուլիսի 17–ի թիվ  769-Ն որոշման հավելվածով հաստատված «Հայաստանի Հանրապետության միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործողությունների 2014-2016 թվականների» ծրագրի 1.1-1.24 կետերից մեծ մասի կատարման ժամկետ է սահմանված 2015 թվականը և միայն մի քանիսի դեպքում` 2014 թվականը, ինչպես նաև այն հանգամանքը, որ ծրագրի 1.1-1.24 կետերը վերաբերում են «Օտարերկրացիների մասին» Հայաստանի Հանրապետության օրենքում  (այսուհետ` Օրենք) կատարվելիք փոփոխություններին և լրացումներին և դրանք պայմանավորված են մեկը մյուսով` անհրաժեշտ  է այդ բոլոր փոփոխություններն իրականացնել մեկ միասնական իրավական ակտով, քանի որ Օրենքում հատվածական փոփոխություններ կատարելը նպատակահարմար չէ:
Ելնելով վերոգրյալից` առաջարկվում է Հայաստանի Հանրապետության կառավարության 2014 թվականի հուլիսի 17–ի թիվ  769-Ն որոշման մեջ կատարել փոփոխություններ` Ծրագրի 1.1, 1.3 և 1.4 կետերի «կատարման ժամկետը» սյունյակում 2014 թվականը փոխարինելով 2015 թվականով, ինչպես նաև նշված կետերի «պատասխանատու լիազոր մարմինը» սյունյակում որպես առաջին կատարող նախատեսելով ՀՀ կառավարությանն առընթեր ՀՀ ոստիկանությանը` հաշվի առնելով վերջինիս լիազոր մարմին հանդիսանալու հանգամանքը:
Միևնույն ժամանակ, հաշվի առնելով այն հանգամանքը, որ Ծրագրի 6.1-6.6 կետերով նախատեսված մի շարք միջազգային փաստաթղթերի վավերացմանն ուղղված համապատասխան միջոցները կձեռնարկվեն արդեն իսկ 2015 թվականի ընթացքում` Նախագծով առաջարկվում է համապատասխան միջոցառումների կատարման ժամկետը սահմանել 2015-2016 թվականների ընթացքում:

Այսպիսով, Նախագծի ընդունմամբ կապահովվի Օրենքում փոփոխությունների միասնական և տրամաբանական հաջորդականությամբ կատարումը:
ՀՀ արտաքին գործերի նախարար՝ Էդվարդ Նալբանդյան

ՏԵՂԵԿԱՆՔ

«Հայաստանի Հանրապետության կառավարության 2014 թվականի հուլիսի 17-ի N 769-Ն որոշման մեջ փոփոխություններ կատարելու մասին» 

ՀՀ կառավարության որոշման ընդունման կապակցությամբ իրավական այլ ակտերում փոփոխություններ կատարելու մասին
«Հայաստանի Հանրապետության կառավարության 2014 թվականի հուլիսի 17-ի N 769-Ն որոշման մեջ փոփոխություններ կատարելու մասին» ՀՀ կառավարության որոշման ընդունման դեպքում իրավական այլ ակտերում փոփոխություններ կատարելու անհրաժեշտություն չի առաջանա:
ՏԵՂԵԿԱՆՔ

«Հայաստանի Հանրապետության կառավարության 2014 թվականի հուլիսի 17-ի N 769-Ն որոշման մեջ փոփոխություններ կատարելու մասին» 

ՀՀ կառավարության որոշման ընդունման դեպքում պետական բյուջեում ծախսերի և եկամուտների ավելացումների կամ նվազեցումների մասին

«Հայաստանի Հանրապետության կառավարության 2014 թվականի հուլիսի 17-ի N 769-Ն որոշման մեջ փոփոխություններ կատարելու մասին» ՀՀ կառավարության որոշման ընդունման դեպքում պետական բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:
ՀՀ արտաքին գործերի նախարար՝ Էդվարդ Նալբանդյան
